
				Bu sayfa istinsah edilmiş
murassa tonlu yigidini boyına aldı kırk ala gözlü yigidin sayladı uruz boyına aldı kara taglar gögsine kazan ogulcugıyıla ava çıkdı av avladı kuş kuşladı sıgın geyik aldı gök alan görklü çemene çadır dikdürdi birkaç gün beglerile yedi içdi meger başı açuk tatyandan ahsakadan kâfirüñ casusı geldi eydür 

ne oturursın itüñi ulutmayan çetügüñ mavlatmayan alplar başı kazan oglıyıla sarhoş yaturlar dedi on altı biñ kara donlu kafir ata bindi kazanuñ üstine yörüdi altı bölük göründi kimi eydür 

geyik tozıdur kimi eydür 

yagı tozıdur kazan eydür 

geyik tozı olsa bir iki bölük olurdı bu gelen yagıdur dedi toz yarıldı güngibi  ışladı deñiz gibi yaykandı meşe gibi karardı on altı biñ ip üzengülü azgun dinle keçe börklü kafir kazanuñ öñine çıka geldi kazan koñur atını çekdürdi budın bindi oglı uruz cılavusını çekdürdi budın bindi babasına karşu vardı 

berü gelgil agam kazan deñiz gibi kararıp gelen nedür od gibi yalabıyıp gelen nedür agız dilden agam kazan haber baña kara başum kurban olsun begüm saña dedi kazan eydür 

berü gelgil arslanum ogul deñiz gibi kararıp gelen kafirüñ leşkeridür gün gibi ışılayan kafirüñ başında ışıgıdur yıldız gibi parlayup gelen kafirüñ cıdasıdur azgun dinlü yagı kafirdür dedi oglı eydür 

yagı deyü neye derler

